
Президент Қасым-Жомарт 
Тоқаевтың төрағалығымен 

Үкіметтің кеңейтілген отырысы 
өтті. Жиынға Премьер-Министр 

Олжас Бектенов, Үкімет мүшелері, 
Ұлттық банк төрағасы, облы-

стар мен Астана, Алматы және 
Шымкент қалаларының әкімдері, 

орталық мемлекеттік органдар 
мен ұлттық компаниялардың 

жетекшілері қатысты.
Мемлекет басшысы жиын 

барысында Үкімет жұмысының 
басты бағыттарын айқындады. 

БІРІНШІ. Экономиканы әртараптан-
дыру. Былтыр өңдеу өнеркәсібі сала-
сында 180 инвестициялық жоба жүзеге 
асырылды. Жобалардың жалпы құны – 
1,3 триллион теңге. Соның нәтижесінде 
осы саладағы өсім 6 пайызға жуықтады. 
Бұл – соңғы он жылдағы ең жоғары 
көрсеткіш. Осы жақсы үрдісті біржола 
орнықтырып, сақтап қалу керек.

Тағы бір аса маңызды мәселе – 
экономикаға инвестиция тарту. БҰҰ 
мәліметтеріне сәйкес, Қазақстан бұл 
көрсеткіш бойынша айтарлықтай 
табысқа қол жеткізген. Дегенмен 
тоқмейілсуге негіз жоқ.

Инвесторлардың мәселесін шұғыл 
шешу үшін Инвестиция штабы құрылды. 
Соның арқасында бюрократиялық 
кедергілер мен құқықтық қарама-
қайшылықтар жойылып, кейбір жобалар-
ды тезірек жүзеге асыруға жол ашылды. 
Алайда басты мақсат – «жекелеген» 
проблемаларды ғана шешпей, елдегі 
тұтас инвестициялық ахуалды жақсарту.

ЕКІНШІ. Инфрақұрылымды дамыту 
ісін жаңа деңгейге көтеру керек.

Энергетикалық және коммуналдық 
нысандардың жұмысын жаңа стандарт-
тарға жедел түрде көшіру керек. 
Үкімет жаңа тариф саясатын жүзеге 
асыруды жалғастыруға тиіс. Тариф-

Жаңа бағыттар айқындалды
Мемлекет басшысы 

Үкіметтің кеңейтілген отырысын өткізді

Жетісу облысында облыстық 
мәслихат депутаттарының 
кезектен тыс XXV сессиясы 
өтіп, онда 2025-2027 жылдарға 
арналған облыстық бюджетті 
нақтылау және «Таза Қазақстан» 
тұжырымдамасы аясында 
өңірдегі экологиялық мәдениетті 
дамыту жөніндегі жұмыс жо-
спарына қатысты бірқатар 
мәселелер қаралды, - деп хабар-
лайды Жетісу облысы әкімінің 
баспасөз қызметі.

Күн тәртібіндегі негізгі мәселе - 
2025-2027 жылдарға арналған облыс 
бюджетін нақтылау бойынша облыс 
әкімінің орынбасары Әсет Қанағатов 
баяндама жасады.

Аталып өткендей, 2024 жылдың 
қорытындысы бойынша қалыптасқан 
бюджеттік қаражаттың бос қалдық-
тарын өңір халқының өмір сүру сапа-
сын жақсарту үшін басым әлеуметтік 
жобаларға бағыттау туралы шешім 
қабылданды. Олардың ішінде халық-
тың әлеуметтік осал топтары үшін 
жалға берілетін тұрғын үй сатып алу, 

тұрғын үй құрылысы, инженерлік-
коммуникациялық желілер, жол-
дарды жөндеу, бұл ретте облыс 
әкімінің тапсырмасы бойынша 
облыс орталығын дамыту мен 
абаттандыруға ерекше көңіл 
бөлінеді. Қабылданатын шаралар 
бірінші кезекте инфрақұрылымды 
жаңғыртуға және жайлы қалалық 
орта құруға бағытталатын болады.

Облыс орталығын дамыту жо-
спарлары туралы толығырақ қала 
әкімі Ернат Бәзіл баяндады. Оның 
айтуынша, жаңа шағынаудандарда 
тұрғын үй салу, жолдарды жөндеу, 
жылу желілерін қайта жөндеу 
және жаңа әлеуметтік нысандардың 
құрылысы жалғасады. Қаланың ескі 
шағынаудандарының архитектуралық 
келбетін жаңартуға, үйлердің шатыры мен 
қасбетін қайта жаңартудан бастап, аула 

аумақтарына дейін назар аударылатын 
болады. Оның үстіне Талдықорғанды жаңа 
саябақтар мен скверлер көріктендіріп, 
арық желілері де жөнделеді.

Сессияны қорытындылай келе, об-

лыс әкімі Бейбіт Исабаев 2024 жылдың 
қорытындысы бойынша Жетісу 
облысының әлеуметтік-экономикалық 
дамуының негізгі көрсеткіштеріне 
қысқаша тоқталып, 2025 жылға арналған 
жоспарларымен бөлісті, сондай-ақ Мем-
лекет басшысы алға қойған міндеттерді 

тиімді іске асыру жаңа 
жұмыс орындарын құруға, 
жалпы экономикалық да-
муды жақсартуға мүмкіндік 
беретінін, бұл кешенді 
түрде халықтың өмір 
сүру сапасын арттыруға 
мүмкіндік беретінін атап 
өтті.

Айта кетерлік жайт, 
депутаттар нақтылаушы 
сұрақтар қойып және 
өзекті мәселелер бойынша 
ұсыныстар енгізе отырып, 
облыстың басты қаржылық 
құжатына енгізілген өзгеріс-

терді қолдады.

Жетісу облысы әкімінің 
баспасөз қызметі.

Қаражат әлеуметтік 
жобаларға бағытталады

тер нарық талаптарына сай болмаса, 
электр энергиясымен, жылумен және 
сумен үздіксіз қамтамасыз ету мүмкін 
емес. ТМД елдерінің бәрінде дерлік 
электр энергиясының, газдың және 
мұнай өнімдерінің бағасы Қазақстанға 
қарағанда қымбат. Бұл жағдай эко-
номика балансының бұзылып, 
шатқаяқтауына әкеп соғады. Ақиқаты 
осы, оның несін жасырамыз?! Көршілес 
елдерге контрабандалық жолмен жанар-
жағармай тасылатынын жұрттың бәрі 
көріп отыр. Өз кезегінде бұл ел ішінде 
қылмыстың етек алуына негіз болады.

Тағы бір маңызды міндет – тұрғын үй 
қорын басқару жүйесін жаппай рефор-
малау. Қала құрылысын жоспарлаудан 
бастап, нысандарды пайдалануға бе-
руге дейінгі барлық үдерісті цифрлық 
форматқа толық көшіру қажет. Бірыңғай 
ақпарат жүйесін жыл соңына дейін 
әзірлеу керек.

Қазақстан арқылы өтетін темір жол 
дәлізін дамыту жұмысын тездету қажет. 

Бұл жоба Транскаспий бағдарының негізгі 
бөлігі болмақ. Осы бағыттағы маңызды 
жобалардың біразы қазір жүзеге асы-
рылып жатыр. Алдын ала қамданып, 
жұмысты тоқтатпай, жалғастыра беру 
керек.

ҮШІНШІ. Цифрлық технологияны 
жан-жақты енгізу қажет.

Қазақстан цифрландыру ісінде, 
әсіресе, мемлекеттік қызмет көрсету 
саласын цифрландыру жолында едәуір 
жетістікке жетті. Бірақ бұл – алдағы 
үлкен жұмыстың басы ғана.

Толыққанды цифрлық экожүйе жасау 
үшін оның іргесі берік болуға тиіс, яғни, 
сапалы мәліметтер мен оны қорғайтын 
сенімді жүйе қажет.

Елімізде жасанды интеллект техно-
логиясын қарқынды дамыту керек. Жыл 
соңына дейін оның кейбір тұстарын 
Электронды үкімет жүйесіне енгізу қажет. 
Бұл технологияны «Smart City» жоба-
ларында кеңінен қолдану мәселесіне 
айрықша назар аударған жөн.

ТӨРТІНШІ. Энергетиканы дамыту 
және ядролық кластер құру.

Үкіметке «Самұрық-Қазына» қорымен 
бірлесіп, атом саласын дамытудың ұзақ 
мерзімге арналған жоспарын әзірлеуді 
тапсырдым. Нақты нәтиже керек. Жан-
жақты талдау жүргізіп, атом электр 
стансаларын салуға барынша қолайлы 
жерлерді, сондай-ақ заманауи және 
қауіпсіз технологияларды анықтау қажет.

Үкімет пен Парламент екінші ядролық 
стансаны қай аймақта салу қажет екені 
жөнінде маған ұсыныс беруі керек. Бірақ 
атап өткім келеді: елімізге ядролық 
қуат керек, онсыз Қазақстан келешек-
те ойдағыдай дами алмайды. Қуат 
дегеніміз – бүкіл экономиканың дамуы 
деген сөз. Екіншіден, қуат жеткілікті бол-
са, барлық аймақтар гүлденіп, өркендей 
түседі, халықтың тұрмысы жақсарады. 
Бұл – айдан анық.

БЕСІНШІ. Агроөнеркәсіп кешенінің 
әлеуетін арттыру қажет.

Былтыр экономиканың басқа сала-
ларына қарағанда ауыл шаруашылығы 
даму қарқыны бойынша алға шықты.

Бұған көктемгі егіс науқанына 
берілетін арзан несие көлемін едәуір 
арттырудың арқасында қол жеткіздік. 
Биыл осы науқанға кемінде 700 мил-
лиард теңге бөлу керек. Арзан несиені 
малшыларға және ауыл шаруашылығы 
өнімін өңдеушілерге берген жөн.

АЛТЫНШЫ. Салық-бюджет саяса-
тын реформалау.

Жаңа өндіріс орындарын ашу, 
инфрақұрылымды дамыту және 
үдерістерді цифрландыру үшін инвестор 
қаржысын тарту қажет екені түсінікті.

Бір жағынан мемлекет те экономикаға 
салынатын инвестиция көлемін ұлғайта 
береді. Сондықтан Үкімет барлық 
қаржыны басты басымдықтарға сай 
бөлуі керек. Бұл – Үкімет пен әкімдер 
бұлжытпай орындауға тиіс негізгі бюд-
жет қағидатының бірі.

(Жалғасы 2-бетте).

ЖЕТІНШІ. Маңызды жобаларды 
қаржы көздерімен қамтамасыз ету ке-
рек.

Екінші деңгейдегі банктердің ре-
сурстарын үкіметтік бағдарламаларға, 
атап айтқанда, ірі инфрақұрылымдық 
жобалардың құрылысы мен жаңғырту 
жұмысына тартуға болады және тар-
ту керек деген мәселе көп айтылды.

Мемлекет бөлетін қаражатты 
кезең-кезеңімен несие мөлшерлеме-
сін субсидиялауға қарай бағыттау ке-
рек.

СЕГІЗІНШІ. Әлеуметтік қолдау ісін 
реттеп, денсаулық сақтау, білім беру 
және ғылым саласын одан әрі дамы-
ту қажет.

Биыл – Жұмысшы мамандықтар 
жылы. Осыған орай, маңызды іс-
шаралар мен жобалар жүзеге 
асырылмақ. Еңбек адамының 
абырой-беделін арттыру үшін нақты 
жұмыс жүргізіледі. Техникалық және 
кәсіптік білім беру жүйесін түбегейлі 
жаңғырту ісін бастау керек. Жауап-
ты мекеменің бәрі және ең басты-
сы, жеке сектор бұл іске белсене 
араласуға тиіс.

Президенттің пікірінше, алға 

қойған міндеттерді жүзеге асыру үшін 
тұтас мемлекеттік аппарат тиімді 
жұмыс істеуі керек.

– Жаңа дәуірдің сын-қатерлері аз 
емес. Оны еңсеру үшін бізге тиісті 
стратегия керек. Мен реформалардың 
нақты бағыты мен оны жүзеге асы-
ру жолдары туралы осыған дейін 
де айттым. Үкімет ел экономикасын 
тұралап қалудан сақтап, орнықты 

дамуды қамтамасыз ету үшін күрделі 
шешімдер қабылдауы керек және 
ең бастысы сол шешімдерді іске 
асыруға тиіс. Бұл – жоғары білікті 
әрі жауапкершілік алуға дайын 
мемлекеттік қызметшілердің қолынан 
келетін жұмыс. Әлемдік тәжірибеге 
қарасақ, мемлекеттік аппараттың 
тиімділігі осындай күрделі кезеңдерде 
айқын көрінеді. Үкімет қаншалықты 

қиын болса да, жаппай үнемдеуге 
көшіп, бюджет қаржысын тек қана аса 
өзекті мәселелерді шешуге жұмсауы 
керек. Көрпеге қарай көсілетін уақыт 
келді. Орынсыз шығынды тоқтатып, 
аяғымызды тартып басу қажет, – деді 
Қасым-Жомарт Тоқаев.

Жиында Премьер-Министр Олжас 
Бектенов еліміздің өткен кезеңдегі 
әлеуметтік-экономикалық дамуы 
мен Үкіметтің биылға арналған 
жоспарлары туралы баяндады. 
Премьер-Министрдің орынбасары 
– Ұлттық экономика министрі Серік 
Жұманғарин еліміздің фискалдық 
жүйесін, яғни салық және бюджет 
саласын реформалауға қатысты 
ұстанымдарды таныстырды. Ақша-
несие саясатына қатысты мәселелер 
бойынша Ұлттық банк төрағасы Тимур 
Сүлейменов сөз сөйледі. «Самұрық-
Қазына» қорының басқарма төрағасы 
Нұрлан Жақыпов қордың қызметі ту-
ралы есеп берді.

Бұдан бөлек, Астана қаласының 
әкімі Жеңіс Қасымбек, Шымкент 
қаласының әкімі Ғабит Сыздықбеков 
және Қызылорда облысының әкімі 
Нұрлыбек Нәлібаев баяндама жаса-
ды.

Жаңа бағыттар айқындалды
(Соңы. Басы 1-бетте).

Жетісу облысында кезекте тұрған 19 көпбалалы отбасы Талдықорған 
қаласындағы «Береке» коттедж қалашығынан баспаналы болды. Өткен 
жылдың соңынан бері мұнда 74 отбасы қоныс тойын тойлады, - деп ха-
барлайды Жетісу облысы әкімінің баспасөз қызметі.

Облыс әкімі Бейбіт Исабаевтың тапсырмасы бойынша аталған кот-
тедж қалашығының проблемалық мәселелерін шешу бойынша шаралар 
қабылдануда. Ол негізінен құрылыс сапасына байланысты мәселелер. Атап 
айтқанда, жөндеу жұмыстары жүргізіліп, салынып бітпеген үйлердің құрылысы 
аяқталуда. Барлығы 204 проблемалық коттедж анықталды. Барлық ескерту-
лер мен кемшіліктер жойылғаннан кейін 25 коттедж өткен жылдың соңында 
кезекте тұрғандарға тапсырылды, ал тағы 30 коттедж өткен аптада тапсырыл-
ды. Бүгін кезекте тұрғандарға тағы 19 кілт табыс етілді. Қалғандары кезең-
кезеңмен пайдалануға берілетін болады. Жалпы, биыл коттедж қалашығының 
құрылысын толық аяқтау жоспарланған.

Бақытты қоныс иелерінің арасында жеті баланың анасы Әлия Аталықова 
да бар. Оның отбасы бүгін армандаған кілтке ие болды:

- Баспана кезегінде 15 жыл тұрдым. Бала-шағаммен бір жалдамалы 
пәтерден екіншісіне үнемі көшу қиын болды. Біз ұзақ күткенімізге қарамастан, 
бүгін біздің отбасымызда үлкен және бақытты қоныс тойы өтті. Сол үшін 
барлық қатысушыларға шынайы алғысымды білдіремін. Жаңа қоныс иелеріне 
амандық тілеймін, - деді көпбалалы ана.

Айта кететін жайт, Жетісу облысында тұрғындарды баспанамен қамтамасыз 
ету жұмыстары қарқынды жүргізілуде. Талдықорған қаласының өзінде өткен 
жылы кезекте тұрғандардың ішінен 1283 отбасы тұрғын үймен қамтамасыз 
етілді, ал биыл 1400-ден астам тұрғынды қамту жоспарланған. Жалпы, 
биыл облыс орталығында жаңа шағынаудандарда тұрғын үй салу, жолдарды 
жөндеу, жылу желілерін, арық желілерін қайта жөндеу және жаңа әлеуметтік 
нысандарды салу жұмыстары жалғасады. Қаланың ескі шағынаудандарының 
архитектуралық келбетін жаңартуға, үйлердің шатыры мен қасбетін қайта 
жаңартудан бастап, аула аумақтарына дейін назар аударылатын болады. 
Оның үстіне Талдықорғанды жаңа саябақтар мен скверлер көріктендіре түседі.

Жетісу облысы әкімінің баспасөз қызметі.

Жетісу облысында 1,5 жас пен 18 жас аралығындағы ерекше қажеттіліктері 
бар балаларға мамандандырылған әлеуметтік қызмет көрсететін күндізгі ем-
деу орталығының мүмкіндігі ұлғайды. Талдықорған қаласында орналасқан 
орталықта ашылған жаңа бөлімнің арқасында оның сыйымдылығы 110 жа-
тын орынға өсті, - деп хабарлайды Жетісу облысы әкімінің баспасөз қызметі.

Аумағы шамамен 470 шаршы метрді құрайтын жаңа ғимарат заманауи стан-
дарттар мен талаптарға толық сәйкеседі. Онда ем алатын балалар жасына және 
денсаулық жағдайына қарай екі топқа бөлінген.

– Бөлімді ашудағы басты мақсат – мүгедек балалардың қоғам үшін маңызды 
екендігін ұғындыру және оларды өмірге бейімдеу. Біз мұнда әлеуметтік-
медициналық, әлеуметтік-психологиялық және әлеуметтік-педагогикалық көмекті 
қосқанда, 8 түрлі қызмет көрсетеміз. Сонымен қатар, отбасыларға ыңғайлы болу 
үшін әлеуметтік такси қызметтері ұсынылады. Балаларды орталыққа апаратын 
және қайтып әкелетін 4 автокөлік таңғы сағат 8:00-ден 17:00-ге дейін, сенбі және 
жексенбі күндері де жұмыс істейді, – дейді орталық директорының әлеуметтік 
жұмыс жөніндегі орынбасары Назгүл Бүркітбаева.

Таѓы 19 кµпбалалы 
отбасы баспаналы болды

Ерекше қажеттіліктері бар 
балаларға жаңа мүмкіндіктер

Жаңадан ашылған орталыққа келіп жүрген балалардың ата-аналары осындай 
мүмкіндікке ризашылық білдіріп, алғыс жаудыруда. 

Жетісу жерінде мүмкіндігі шектеулі жандарға арнаулы әлеуметтік қызмет 
көрсететін 1566 орындық 13 мекеме бар. Былтыр бұл мекемелер 1512 әлеуметтік 
қызмет көрсетіп, мүгедектердің емін-еркін жүріп-тұруына мүмкіндіктер ұсынды. 
Сондай-ақ, өткен жылы 168 нысанда мүмкіндігі шектеулі жандарға бейімдеу 
жұмыстары жүргізілді.

Естеріңізге сала кетейік 2025 жылы Талдықорған қаласында мүмкіндігі шектеулі 
жандарға арналған 150 орындық оңалту орталығының құрылысын бастау жоспар-
лануда.

Жетісу облысы әкімінің баспасөз қызметі.

Тоқсаныншы жылдардың тоқырауы 
елімізге көптеген қиындықтар әкелді. 
Күрт құлдыраған экономикалық 
жағдайды айтпағанның өзінде көптеген 
ұлттардан құралған мемлекетіміз жайын-
да білгішсымақтар сан түрлі сәуегейлік 
жасады. Көбісінің сондағы айтатыны 
әлем бойынша тоғызыншы территория-
ны алып жатқан ұланғайыр атырапта 
ұлтараздықтың оты тұтанып, тұрақсыздық 
орнайды-мыс. Мысықтілеулілердің 
болжағандары болмады, көксегендері 
келмеді. Рас, анда-санда еліміздің әр 
түкпірінде ауылішілік  болмашы араздық 
туындағанмен, көпшіліктің көксеген бе-
реке мен бірлігінің арқасында қоғам 
тентектерін тезге салып отырды. 100-ден 
астам ұлт пен ұлыс өкілдері қоныс еткен 
еліміздің күші әралуандығында, осынау 
сан түрлі қауымның бейбітшілікті аңсаған 
асыл арманында. 

Біздің көпэтностылығымыз қолдан 
жасалды. Бірақ мұнда, біздің жерімізге 
еркінен тыс келген адамдардың еш кінәсі 
жоқ. Біз Тәуелсіздіктің жаңа дәуірінде 

барлық этностарды біртұтас, ұйысқан 
халыққа айналдыра білдік. Бүгінде бұл - 
біздің ең басты артықшылығымыз. Біздің 
күшіміз де осында. 

Татулық пен 
келісімде бірлесіп 
өмір сүру салты 
әсіресе жаһандық 
экономикалық дағ-
дарыс жағдайында, 
этносаралық және 
әлеуметтік қақты-
ғыстар ушыққан 
бүгінгі таңда елі-
міздің ең қымбат құндылығы деуге болады. 
Биыл осынау құндылықтарды қастерлеуге, 
береке-бірлігімізді сақтауда ерекше рөл 

атқарған Қазақстан халқы ассамблеясы-
на 30 жыл толды. 1995 жылы құрылып, 
елдегі түрлі этностар мен мәдениеттердің 

ынтымақтастығын, 
бірлігін нығайтуға 
қызмет еткен ма-
ңызды институт елі-
мізде барлық этно-
стар мен ұлттардың 
тең құқықтары мен 
м ү м к і н д і к т е р і н 
қамтамасыз ету, 
қоғамдық келісімді 
қолдау және мәдени 

көптүрлілікті сақтауды басты мақсаты етіп 
алып және оны ойдағыдай орындады 
деуге болады. Атаулы мереке аясын-

●Қазақстан халқы ассамблеясына 30 жыл

Ќазаќстан - достыќ пен 
келiсiмнiњ ошаѓы

да биыл көптеген іс-шаралар өткізіліп, 
ауызбіршілігімізді одан әрі бекемдей 
түсетін боламыз.

Жалпы, елімізде біз қаласақ та, 
қаламасақ та көптеген ұлттар өмір сүруде, 
ендігі жерде берекелі ғұмыр кешуді 
қаласақ, біз сол ұлттармен үндестікте, 
сыйласымдылықта болуымыз керек. 
Еліміздің тәуелсіздігі және аумақтық 
тұтастығы бәрінен қымбат. Меніңше осы-
ны ұғынатын мезгіл жеткен сияқты.

Сөзімді түйіндей келе Қазақстан 
достық пен келісім ошағы болған және бо-
лып қала бермек дегім келеді. 

Жұлдыз ҚАЖИХАМИТ,
Шатырбай орта мектебінің 

тәрбиешісі.

Қазақстан халқы Ассамблеясы – 
бірлігімізді нығайтуға қызмет ететін 

бірегей құрылым. Ассамблея қасиетті 
қазақ жерін мекен еткен барша этно-

сты ұйыстырып отыр. Онда еңбек етіп 
жүрген азаматтарды бірліктің елшісі деу-

ге болады.
Мемлекет басшысы Қ.Тоқаевтың 

Қазақстан халқы ассамблеясында 
сөйлеген сөзінен.

Мемлекет басшысы Қасым 
Жомарт Тоқаевтың әр Жол-

дауында кәсіпкерлікті жүйелі түрде 
қолдауға басымдық береді. Бұл 
бағытта іске асқан шаралар саялы 
Сарқан ауданының кәсіпкерлік са-
ласында да көрініс табуда.

Қазіргі күнде әйел адам-
дар кілемді қолмен жуғаннан 
гөрі, жуатындардың қызметін 
пайдаланғанды жөн көреді. Көп 
қабатты үйдің тұрғындары ғана 
емес, жер үйде тұратындар да 
арнайы орындарда жуғызуға 
дағдыланып алды. Өйткені 
көлемді кілемдерді жуып, оны 
сығып кептіру көп күш пен уақытты 
талап етеді. Сондықтан жергілікті 
тұрғындар арнайы мамандардың 
көмегіне жүгінуге көшті.

Сарқан қаласының тұрғыны Еркебұлан 
Мұсабалановтың «Таза кілем» кілем жуу 
орталығы бар. Кәсіпкердің химиялық та-
залау пунктінде кілем түрлерінің бәрі 
жуылады. «Ерасыл» жеке кәсіпкерлігінің 
жетекшісі Еркебұлан Мырзаханұлының  
отбасы әуелде мал шаруашылығымен 
айналысып, ұсақ малды бордақылаған.  
Бұған дейін терезелерге жалюзи орна-
тып жүріп, әртүрлі кәсіптің басын шалып 
көрген кейіпкеріміздің басына тұрмысқа 
қажет кәсіптің бірі кілем жуумен неге 
айналыспасқа деген ой туындайды. Осы-
лайша халыққа сапалы қызмет ету үшін 
кілем жуу орталығын ашты. Ол бұл кәсіпке 
де дайындықпен келді. 2020 жылдан бері 
Семей қаласында кілем жуумен айналы-
сты. Еңбек демалысында сол қаладан 
жалға ғимарат алып жұмыс жасап жүрген 
ол өз жерінде кәсібін өркендетіп, Сарқан 
қаласынан кілем жуу орталығын ашу-
ды жоспарлайды. Сол жақтағы құрал-
жабдықтарды осында әкеледі. Осы 
кәсіпті толық игеру үшін тәжірибе алма-
су мақсатында Алматы қаласына барып, 
кілем жуу орталықтарының жұмысымен 
танысады. Ғимараттың ішіндегі аппарат-
тар қауіпсіздік техникасын сақтай отырып 
жасалынған. Кәсіп ашу туралы ой пай-
да болғаннан бастап, көп ізденуге тура 
келгені көрініп тұр. 

Көргені көбейген ол кілем жуатын ар-
найы аппараттарды алуға тәуекел жасай-
ды. Осы орайда банктерден қомақты не-
сие алып, өз ісін бастап та кетті.

Кілем жуу технологиясы 5 сатыдан 
тұрады: бірінші шаңын қағу, екіншісі 
щеткамен сапалы жуылуы, үшіншісі 

сығуы, 3 минуттан 
жоғары қарай 5-6 минут 
сығылады, төртіншісі 
арнайы салынған кеп-
тіретін бөлмеде кебуі, 
ылғалдылығы 25 гра-
дусқа жеткен кезде аппа-
рат өшіріледі, бесіншісі 
заттың ішіне хош иіс 
шығару үшін арнайы 
әтірлер себіліп, қаптамаға 
оралады. 

Әрине, толықтай 
автоматтандырылған за-
манауи аппарат арзан 
тұрмайды. Сол себепті  
аталмыш азамат бан-
ктерден несие алып, 13 млн. теңгеге 
жуық қаражат жұмсап, сатып алды. 
Кілем жуатын кәсіпкерлік нысанды үйінің 
ауласынан ашқан. Қазір мұнда кілем 
жуу тек жаз мезгілінде ғана емес, қыс 
мезгілінде де жүргізіле береді. Өйткені 
кәсіпкерлік нысаны қосымша жылыту ор-
нымен қамтамасыз етілген. Мұнда кілем 
кептіретін арнайы орын да жасақталған. 
Қазір толықтай автоматтандырылған 
аппараттарда түрлі пішіндегі кілемдер 
жуылып, кептіріледі. Кілемге еш зақым 
келмейді, әрі ешқандай жағымсыз иіс 
болмайды. Себебі Алматы қаласындағы 
«КARPAKS» фирмасынан тапсыры-
спен алдыртатын арнайы әтірлермен 
көмкеріледі.

Жеке кәсіпкер алдағы жоспарын-
да үкімет  тарапынан қажетті қолдау  
көрсетілсе Сарқан қаласынан киімдерді 
арнайы химиялық тазартудан өткізетін 

Кəсiптiњ 
жаманы жоќ

орталық ашуды жоспарлап отыр. Кілем  та-
залау қызметтерін сапалы ұсынғандықтан, 
клиенттердің де қатары артқан. Қазір 
Екіаша, Алмалы ауылдарының және 
көршілес Ақсу ауданындағы Еңбек ауы-
лы тұрғындарының да сұраныстарын 
қанағаттандырып отыр.

Еркебұлан Мырзаханұлына Ера-
сыл, Нұрасыл атты бірі студент, екіншісі 
мектеп оқушысы ұлдары қолғабыс етіп 
келеді. Олар тапсырысты қабылдап алып, 
жинап қояды. Келешекте осы кәсіпті 
соларға қалдырып, өзі басы-қасында 
жүрмек ойы бар. «Кез келген істі жүргізу 
үшін үш жылдай уақыт керек. Сол кезде 
ғана табыс тауып, ісіңді жүргізесің. Ал 
біздің кәсіпкерлер тезірек табыс тапқысы 
келеді» дейді кейіпкеріміз. 

Жақсылық ЖОМАРТҰЛЫ.

Үкімет Мемлекет басшы-
сының бастамасымен қолға 
алынған Жұмысшы мамандық-
тары жылы аясында техни-
калық мамандарды қолдау ша-
раларын қабылдауда.  

Премьер-Министр Олжас Бек-
теновтің тапсырмасымен Отбасы 
Банкі «Наурыз жұмыскер» жаңа 
бағдарламасы іске қосылғаны тура-
лы жарияланып, жұмысшы маман-
дарды баспанамен қамту мәселесі 
шешілді. 

Бағдарлама өнеркәсіп, энер-
гетика, көлік, ауыл шаруашылығы 
және су ресурстары салалары 
қызметкерлерін қамтиды. 

Биыл «Наурыз жұмыскер» 
бағдарламасы аясында жұмысшы 
мамандықтары өкілдеріне 72 млрд 
теңге көлемінде 2 440 несие беру жо-
спарланып отыр. 

Өтінімдерді қабылдаудың ба-
сталуы 2025 жылдың 17 наурызына 
жоспарланған. «Наурыз жұмыскер» 
қазірдің өзінде белгілі «Наурыз» 
тұрғын үй бағдарламасының бір 
бөлігі болмақ. 

Бағдарлама талаптары бойынша 
азаматтардың әлеуметтік осал са-
наттары үшін 7% (ЖТСМ 7,1%-дан 
9,6%-ға дейін) және қалған барлық 
санаттар үшін 9%-дық (ЖТСМ 9,4%-
дан 13%-ға дейін) мөлшерлемемен 
несие беріледі. Бастапқы жарна – 
таза әрлеудегі бастапқы тұрғын үйді 
сатып алу үшін 10%-дан, әрленбеген 
бастапқы тұрғын үйді және қайталама 
нарықтағы тұрғын үйді сатып алу 
үшін 20%-дан басталады. Несиенің 
ең жоғары сомасы облыстар үшін 
30 млн теңге, Астана мен Алматы 
қалалары үшін 36 млн теңге.

Сондай-ақ «Наурыз жұмыскер» 
бағдарламасымен қатар Отбасы 
банкі отандық кәсіпорындармен 
«корпоративтік» өнім шеңберінде 
жұмыс істейтін болады, бұл 
кәсіпорындардың өз қызметкерлеріне 
несие беру үшін қаражат бөлуін 
білдіреді.

«Наурыз жұмыскер» 
жаңа тұрғын үй 

бағдарламасы іске 
қосылды

QOĞAM

Осылай жиырмадан жаңа асқан 
жас жігіт ауыр жарақаттан оңала алмай 
1943 жылы қазан айында жастық шағын 
өткізген Шатырбай ауыл кеңесіне қарасты 
Ағарту колхозындағы отбасына оралды. 
Сол жылы Ағарту орталау мектебіне ма-
тематикадан сабақ беретін мұғалімдікке 
қызметке алынды. 1945-1946 жылы 
Лепсідегі педагогикалық училищені сырт-
тай оқып бітіріп, бастауыш сынып мұғалімі 
атанды. Кейіннен Алматыдағы Абай 
атындағы педагогикалық институттың 
физика-математика факультетін сырт-
тай оқып бітіріп, осы мамандық бойынша 
үзбей 46 жыл мұғалім болды. Коммунистік 
партияның айдарынан жел есіп тұрған 
кезінде оның 40 жыл мүшесі және наси-
хатшысы болды. Мұнымен қатар 22 жыл 
мектептегі бастауыш партия ұйымының 
хатшысы, бірнеше рет аудандық, ауылдық 
кеңестің депутаты болып сайланды. 
Аудандық оқу бөлімінің ұсынысымен есімі 
ауданның Құрмет кітабына жазылды.

Көре-көре көсем, сөйлей-сөйлей ше-
шен болған Құсекең ақсақал 1993 жылы 
Алматы қаласындағы “Наурыз” қоғамы 
ұйымдастырған “Қарттарым – қазынам” 
деген ақсақалдар байқауына қатысып, 
бірінші орынды жеңіп алды. Ескелді бидің 
300 жылдық мерейтойында Сарқан ауда-
ны бойынша Орманбет бидің тұлғасын жа-
сады. Қарасай батырдың 400 жылдық той-

ында облыста өткізілген Рух мерекесіне 
делегат болып қатысты. Алматыдағы 
Жамбыл Жабаев атындағы № 161 
көп салалы орта мектеп-гимназияның 
шақырылған қонағы болып, қазақтың 
әдет-ғұрып, салт-дәстүрінен әңгіме өткізіп 
қайтты. Ауданымыздағы “Осы жұрт Ұлы 
Абайды біле ме екен”, “Атакәсіп -  елге 
нәсіп”, “Қызыл қырман”, Алмалы ауылын-
да өткізілген “Қарты  бардың - қазынасы 
бар” атты бас қосуларға жетекші,  ақылшы  
болды.

Қашан көрсең елдің қамын  жеп, 
ауылдың алуан қам-қаракетіне арала-
сып, жетімді жебеп, жалғызға жол нұсқап, 
ақылын аямаған ақсақалды үлкен-кіші 
қадір тұтады. Сондықтан болар шешімі 
табылмаған дау-дамай Кұсекең араласса-
ақ бітімге келеді. Аудан мектептеріндегі 
ұстаздар мен шәкірттер де бұл кісіні асыға 
тосады, ақыл-кеңесін, бәтуалы бата-
сын тыңдайды. Жаутаң көз емес жайсаң 
қарттық осындай жаны жарқын адамдарға 
жарасып тұрады екен.

Құсайын ақсақалдың баласын-
дай бауырласып, інісіндей сыйласып 
кеткендіктен бірнеше рет жұртшылықпен 
жүздесулеріне куә болғаным бар. Он-
дайда айтар сөзін дәмдеп бастап,  
ұлыларға жүгінетіні - айнымас қағидасы. 
Мектептердегі кіріспе сөзін өзі қызмет 
жасаған кеңес дәуірі мен тәуелсіздік 

кезеңін салыстырудан бастайды:
- Біздің замандағы оқу жүйесі мен 

қазіргі оқу жүйесінің арасында бір дәуір 
өзгешеліктер бар. Бірақ, сол екі дәуірдегі 
ұстаздардың алдына қойған  мақсаты 
біреу-ақ. Ол  шәкірттерге тиянақты сапа-
лы  білім беріп, саналы тәртіп үйрету. Осы 
ұлы мақсатты жүзеге асыру үшін қасиетті 
бабамыз Қожа Ахмет Иассауидің сөзімен 
айтсақ, алдымен адамды тәрбиелеп, 
адамды тәрбиелеу арқылы қоғамды 
тәрбиелеп, қоғамды тәрбиелеу арқылы 
заманды тәрбиелеу өте қажет, -  дейді 
ғұмырын ұстаздыққа бағыштаған Құсайын 
ақсақал.

Содан соң ұстаздық туралы ұлылардың 
ұлағатты сөздерін, өз жүрегінен сүзіліп 
шыққан ойларын рет-ретімен тізбелейді. 
Солардың бір парасын оқырмандар наза-
рына ұсынып көрейік:

- Ұстаз - рухани әке, мұғалім – қоғам 
сенген өкіл, мектептегі жетекші тұлға.

-Тарих – дана ұстаз, ұстаз болу – 
жүректің жомарттығы, мұғалімнің сөзі – 
егістікке шашқан дән  тәрізді.

- Айтушы ақылды болса,  тыңдаушы 
дана болар.

- Қиын  ғылым жоқ, тек оны түсініксіз 
етіп баяндау ғана бар.

- Талант -  өте сирек ұшырасатын 
қасиет, оны әр ашан аялап, қолдап отыру 
керек.

-Жастай берілген тәрбие – көк 
шыбықты игендей.

-Дарын деген – баршаға шашылып 
бөлінетін несібе емес.

-Көп оқыған – көп білер.
- Егер балалар бірдеңені түсінбесе, 

онда мұғалім баланы кінәлауы тиіс емес, 
өзін кінәлауы керек.

- Жақсы мұғалім – шындықты өзі 
жеткізеді, жаман мұғалім – кері кетіреді.

- Тәрбиешінің өзін-өзі тәрбиелеуі және 
үздіксіз оқи беруі қажет.

- Ұстаз – жас буындарды әдептілікке, 
сыпайылыққа, кішіпейілдікке тәрбиелеп 
ел алғысына бөленуші.

- Тыңдау мен ойлау егіз, бірінсіз бірі 
адам  қажетін өтей алмайды.

- Білімнен күшті құрал жоқ. Мен 
армандағыш, ізденгіш және мазасыз 
кісілерді ұнатамын.

- Ұстазы жақсының – ұстамы жақсы.
- Білім – бұлақ, ақыл жағалай біткен 

құрақ.
- Мінез – ақыл мен ғылымның 

сақтаушы  сауыты.
- Білсе білім – күнде бақыт кісіге, үлкен 

атақ содан келер кішіге.
- “Сіз” деген әдеп, “біз” деген көмек.
Бұл әр сөзінен даналық лебі есіп 

тұратын кеудесі-кен, жүрегі-дарқан 
қазына қартымыздың бір қыры ғана. 
Өмірі өнеге Құсайын ағаның ұл-қыздары 
да әке тәрбиесіне, ана сүтіне адал бо-
лып өсіп-өнді. Барлығы бірдей жоғары 
білім алып, кейінгі жылдары бәйбішесінің 
артында сыңар қалған әкелеріне 
жалғыздық көрсетпеді.  Ақсақал өзіне 
құтты мекен Абай ауылынан қозғалмай 
өмірі шектелгенше  кенже ұлының 
қолында отырды. Дегенмен, ежелден  
халықпен біте қайнасып өскен ол сәл 
сергісе Алматыдағы, Талдықорғандағы, 
Жансүгірдегі, Сарқандағы   балалары-
на, немерелеріне  өз аяғымен барып- 
келіп, жақсылықтарына қуанып, желпініп 
оралуға құштар  еді. Бірақ татар дәмі 
таусылғанда  қазына қартымыз өзі жа-
нындай сүйетін ел-жұртымен қимай 
қоштасты. Өзі кетсе де көзі бар, орынды 
сөзі жұртшылық жадында қалған ұстаз 
есімі ұрпақтары, шәкірттері барда өшпек 
емес.

Жомарт ИГІМАН.

Біз бұл кісімен ондаған жылдар пікірлес болдық. Май-
дангер ұстаздың өткеннің өнегесі туралы ұлағатты 

әңгімелерін тыңдадық. Қай жерде болса да үлкендігін таны-
тып, ұстаздық қалпынан айнымай әдемі қартайды. 

Жұмагелдин Құсайын Сарқан қаласындағы Абай атындағы 
орта мектептің 10-класында оқып жүргенде алдағы асыл 
армандары  алыстап, кенеттен бұрқ ете қалған Ұлы Отан 
соғысына оның да аттануына тура келеді. Майдан жолы 
бұрынғы 316-атқыштар дивизиясы, кейінгі генерал Панфи-
лов басқарған 8-гвардияның 1075-полк құрамында бастал-
ды. Ол Калинин, Клин қалаларын азат ету ұрысында ауыр 
жараланды.

Ѓасыр аќсаќалы

Мұқашев Есіркеген (1924 - 2006) 
бұрынғы Бөрлітөбе ауданы, “Жаңатілеу” 
ауылында   өмірге келген. Оның отбасы 
бұрын Бөрлітөбе ауданы, Қарашыған 
ауылдық  Кеңесінің жеріне көшіп кел-
ген еді. Осы жерде Үлгі мектебін оқып  
бітірген, 1942 жылы Кеңес әскерінің 
қатарына шақырылып, Ұлы Отан 
соғысына қатысты. Соғыс кезінде танк 
командирі болып, 1 Украин майданында 
басқыншыларға қарсы ұрыс даласының  
қан майданыңда  фашистерді жерден 
қуып, Польшаны азат етуге қатысты. 
“Ерлігі үшін”,” Варшаваны алғаны үшін” 
медалін иеленді. Әрі қарай Венгрия жерін 

басқыншылардан тазартып, “Будапешті 
алғаны үшін” медалімен марапаттал-
ды. Соғысты Берлинде  бітіріп, Берлинді 
алғаны үшін және де екі “Ерлігі үшін” 
медалін төсіне қадады. Қан майданды 
Берлинде аяқтады.  1945 жылы   Москва 
қаласының “Қызыл алаңда” өткен “Жеңіс 
парадына” қатысты.  Мұқашев Есіркеген  
атамыз онан кейін кеңес әскерінің то-
бында Германияда  2 жыл әскери 
міндетін өтеп, ауылына,  яғни Бөрлітөбе 
ауданына 1947 жылы оралды. Одан 
1947 - 1954 жылдары аудан орталығы 
Лепсі станциясындағы “Заготдубитель-
де” басшылық қызмет жасады. Ары 
қарай өмірінің  көбі, яғни зейнеткерлікке 
шыққанша, 1985 жылға дейін Қазақ ССР 
автожолдар мекемесінде өтті. Алғаш 
аудан орталығы Лепсіден Қарашыған 
ауылдық округіне дейін, яғни 50 км астам 
тас жол салу жұмысын басқарды. Ол кез-
де ол ұйым ДЭУ деп аталатын. Онан кейін 

Тұрымбеков Дәнішпанбет 1901 жылы 
Аягөз қаласында дүниеге келді.  1941 
-1945 жылдары Брест қамалын алған Ұлы 
Отан соғысының ардагері. 1945 жылы 
соғыстан қайтып келе жатқанда поездан 
түсірмей алдап Жапон соғысына  алып 
кеткен. 1948 жылы Жапон соғысынан 
еліне мүгедек болып оралды.  Соғыстан 
кейін 3 түрлі  орден мен 2 түрлі медальда-
рымен марапатталған. 

1938 жылы жолдасы Тұрымбекова 
Биғайшамен отау құрды. Балалары: 
Мәкен, Қайырбек, Кенжегүл, Қайрат де-
ген төрт бала тарап, қызы Кенжегүл Пав-
лодар педагогикалық училищесін 1980 
жылы бітіріп, сол жылдан бастап 40 жыл 
мектепте ұлағатты ұстаз медалімен мара-
патталып, зейнеткерлікке шықты. Бүгінгі 
таңда Дәнішпанбет пен Биғайшаның 17 
немере, 9 шөбере, 21 неменелері бар.  
Жолдасы Биғайша тыл еңбеккері болды. 
1983 жылы Көктерек ауылында қыркүйек 
айында қайтыс болды. 

¦рпаќќа ±ран ±лы ерлiк
Бүкіл адамзатқа орны толмас қасірет әкеліп, миллиондаған 

адамдардың өмірін жалмаған кесапатты соғыста қолына қару 
ұстауға жарайтындардың барлығы басқыншы жауға қарсы күреске 
аттанды. Ортақ отанымызды жаудан қорғау жолында өшпес 
ерліктің тамаша үлгілерін көрсетті. Ұрыс даласында ерлікпен 
мәңгілікке көз жұмғандар, хабар-ошарсыз кеткендер мыңдап са-
налады. Майданнан аман оралып, еңбек майданында кейінгіге 
үлгі-өнеге көрсеткен ардагерлеріміз аз емес. Ұлы Жеңістің 80 
жылдығы қарсаңында ұрпаққа ұран болған ұлы ерлікке, елімізді 
мамыражай бейбітшілікпен көріктендірген жеңіске үлес қосқандар 
есімін жариялауды мақсат тұтып отырмыз. 

Алакөл ауданына қызмет бабымен ауы-
сып Өскемен - Алматы тас жолын салуға 
басшылық етті. Кәсіби мамандағын 
жетілдіріп, Томскідегі “Автожолдар ин-
ститутын” бітірді. Еліміздің көптеген 
аймақтарында көпірлер, жолдар салумен 
айналысты. Еңбегі еленіп “Қазақстанның 
құрметті жол салушысы” медалімен ма-
рапатталды. Өзінің кәсіби мамандығын 
жастарға үйретуден жалықпады, көптеген 
шәкірт тәрбиеледі.

Ол іскер басшы ғана емес, туған-
туыстарына жанашыр, үлкен жанұяның 
ұйытқысы да бола білген. Жұбайы Каукер 
Сымаққызы ұлағатты ұстаз, өзі де төрт 
баласын тәрбиелеп жеткізді. Балалары 
Гүлдария,  Бақыт, Мұрат, Қанат жоғары 
білімді мамандар, әрі салада қызмет 
жасауда. Есіркеген ағамыз бен Каукер 
апайымыз екеуінің немере, шөберелері 
ұрпағын жалғастыруда.

Өткен жылдың соңында, 

желтоқсанның 4-інде   
Алаш арысы, тұңғыш 

теміржолшы Мұхаметжан 
Тынышбайұлының туған 

ұлы  Дәулет Шейх-Əли-
Тынышбаевтың тірлік са-
пары шектелді. Асылдың 

сынығы, 150-ден аса ғылыми 
еңбектер мен авторлық 

куәліктердің иесі, ғалым, тех-
ника ғылымдарының докторы 
Дәулет Шейх-Əли-Тынышбаев 

биыл ақпанның 10-ында 94 
жасқа толар еді.  

…Алғаш Мұхамеджан Тыныш-
баев есімін С.Сейфуллиннің «Тар 
жол тайғақ кешуінен» оқығанбыз. 
Әрине, жағымсыз сипатта. Кейіннен 
демократия сәулесі себезгілеп түсе 
бастағанда арыстарымызды қайта 
тануға жол ашылды. Біртіндеп ел 
қамын жеген ерлеріміздің туынды-
ларын көруге де мүмкіндік туды. 
Байтұрсыновтың бай мұрасына, 
Міржақыптың «Оян, қазағына», 
Шәкәрімнің жауһар жырлары-
на сусынымыз қанбай жүріп, 
Мұхамеджан атамыздың тарихты 
таразылап, шежірені шиырлайтын 
танымдық мақалаларын жүйелі 
түрде оқыдық. Халқым деп қапасқа 
түскен алты алаш ардақтысының 
ауқымды іс-әрекеті танданбасына 
қоймайды екен.

Бұл күндері Мұхамеджан мұрасы 
ұлтын ұлық тұтқан екі қазақтың 
бірінің үйінде бар екендігі белгілі. 
М.Тынышбаевтың бүкіл түркі жұрт-
шылығының тәуелсіздігін көргісі 
келіп, өліара кезеңде құрылған 
Түркістан үкіметінің премьер-
министрі болғанын, білікті инженер 
ретінде НКВД-ның құрығы мойнында 
екенін білсе де Түркісіб құрылысын 
халқымызға қолайлы бағытта 
жеріне жеткізгенін, ел-жұрттың 
өткенінен қол үзіп қалмауын ойла-
стырып, қазақ шежіресін түзгенін 
қайталап жатудың өзі артық болар. 

Бүгінгі әңгіме Мұхаңның жүріп 
өткен жолын тізбелеу емес, көпке 
белгісіздеу перзентінің тағдыр-
талайы жөнінде.

М. Тынышбаев ұрпағы туралы 
әңгіме қозғалса көпшілік Ескендірді 
алдымен ауызға алады. Қиын-
қысталаңнан аман қалып, білікті 
кинооператор ретінде соңына 
соқталы дүние қалдырған асылдың 
сынығы өмірінің соңына дейін абы-
рой асқарынан төмендемеген. 
Заманымыздың біртуар тұлғасы 
Дінмұхамед Қонаевтың жақын 
тұтқан жан досы болуы Ескендірдің 
есті ғұмыр кешкенінің айғағы.

Өткен ғасырдың соңында  та-
рихшы А. Тәкеновтың Мұхамеджан 
Тынышбаевтың екінші ұлы 
Башқұртстанда тұратын атақты 
ғалым Дәулет туралы мақалалары 
республикалық басылымдар 
беттерінен жиі көрініп жүрді. 
Белгілі журналист-жазушы Жан-
болат Аупбайдың «Бізге беймәлім 
аралдар» кітабында «Сом 
алтынның сынығы» атты Дәулет 
Мұхаметжанұлымен сұхбаты жа-
рияланды.  «Құлақ естігенді көз 
көреді» дегендей 2000-жылдың 
көктемінде Дәулет мырзамен ди-
дарласу бақытына ие болдық.

Құрметті қонақтарды ән-

шашумен қарсы алатын 
дәстүрімізден ауытқымай Сарқан 
ауданына кіре берісте Дәулет Ты-
нышбаевты аяғын жерге тигізбей 
туыстық пейілмен күтіп алдық та, 
Мұхаң марқасқаның туған жері 
Қарғалы ауылына бағыт түзедік. 
Сол бір-ер күнде Дәулет ағамыздың 
сараң жауаптасуы, Мұхаңның жиен 
немересі Нұршәкен Жүнісқызының 
ақжарма әңгімесі арқылы тұғырлы 
тұлғаның ұрпақтары туралы 
біршама мағлұмат алған болатын-
быз.

Дәулет Тынышбаев - Шейх-Әли 
техника ғылымдарының докторы, 
профессор екен. Оның Аделия 
деген қызы ғылым кандидаты, не-
вропатолог, ұлы Асқар авиация 
инженері.

Мұхамеджан Тынышбаевтың 
әйелі Гүлбахрам Шалымбековадан 
Ескендір, Фатанатбану (Фатима), 
Динарзада (Дина) туған. Верный 
дәрігерлер гимназиясын бітірген 
Гүлбахрам дәрігерлік қызмет бары-
сында адамдарды емдеу кезінде 
жұқпалы аурудан қайтыс болады. 
Қайғыға қайғы жамалып, көп ұзамай 
Гүлбахрамның ағасы - әскери 
дәрігер Садуақас та дүниеден өтеді. 
Үш баламен қалған Мұхамеджан, 
үш баламен жесір қалған қайын 
жеңгесі Әзизаға үйленеді. Әзиза 
кенже қызы Еңлікке босанысымен 
(1926) қудалау мен теперіш көре 
берген соң амалсыздан ажыра-
сып, өзі істеп жүрген УКОМ- ның 
Мәскеудегі орталығына ауысып 
кетеді. Осы кезде өз елінде «қуғын-

±лпардыњ 
±яѓы едi

сүргінге» ұшырап қиындықты көп 
көрген Мұхамеджанның бұрынғы 
жолдастарының бірі, құмық 
ұлтының перзенті Шейх-Әли Дауд 
деген агроном Алматыға келеді. 
Даудпен бірге туған қарындасы 
Әмина да келген болатын. Сол 
Әмина апамыз Алаш арысының 
түтінін қайта түтетеді.  Әмина 1931 
жылы 10 ақпанда осы екінші ұлды 
дүниеге әкеледі. Сол уақыттарда 
тағдыры тәлкек боп түрмеде жат-
кан Мұхамеджан атамыз әйеліне 
ұлының есімін Даудтың арғы атасы 
Дәулет мырзаның құрметіне Дәулет, 
фамилиясын «Шейх-Әли» деп жаз-

дырт деген хат жібереді.
1932 жылы елім деп 

қудалауға ұшыраған 
тағдырлы тұлға тағы 
да қуғын көріп Ресейдің 
Воронеж жағына бес 
жылға жер аударылып 
кетеді. Еліне келген-
нен соң да Мұхамеджан 
Тынышбаевтың соңына 
түсушілер табылып 
1937 жылдары Таш-
кент жаққа абақтыға 
жабылады. Күйеуі істі 
боп жалғыз қалған 
Әмина ұлы Дәулетпен 
Уфаға кетіп, сонда 
қалып қояды. Кейінгі 
өмірлері Башқұртстанда 
- ана үшін төркінде, бала 
үшін нағашы жұртта 
жалғасады. 

Сол сапарда Дәулет 
ағамыз әкесінің табаны 
тиген өңірді аралады. 
Қарғалыдағы М. Тыныш-
баев атындағы орта мек-
теп ауласындағы әке 
мүсінін аялай сипады. 
Көз ұшындағы «Тыныш-

бай сайына» ұзақ қарады. «Ата-
мекен дәмі тартса игі» деген ізгі 
пейілі аңғарлып тұрған жақсыдан 
қалған көзге, тұлпардан қалған 
тұяққа, асылдың сынығына ықылас 
танытқаным, аз-кем пікірлескендігі 
танымының тереңдігіне тәнті 
болғаным күні бүгінгідей есімде.

-Туған жерім - Алматы. Өмірге 
келген кезім - 1931 жыл. Ұлтым - 
қазақ. Тегім - Мұхамеджанұлы. Ал, 
фамилиям - Шейх-Али. Анамның 
айтуынша әкем 1931 жылдың 
көктемінде түрмеден шығады. 
Жылға жуық уақыт тыныш өмір 
сүреді. Бірақ 1932 жылы қайтадан 
қамауға алынып, Воронежге жер ау-
дарылады. Кетерінде бір жасқа жаңа 
толған маған өзінің теміржолшы 
формасын киіп түскен суретін 
қалдырған. Сыртына: «Сүйікті ұлым 
Дәулетке. Папасынан. 1932 жыл. 
Сәуір», - деп жазылған бұл фото 
әлі күнге дейін менде бар. Ол оның 
1913 жылы 34 жасқа келгендегі 
бейнесі екен. Осы бір жәдігерді мен 
ғұмыр бойы көзімнің қарашығындай 
сақтап келдім, амандық болса әлі 
де сақтай беремін,-дейді тұлпардың 
тұяғы әкеге деген сағынышын жа-
сыра алмай.

2007 жылы қарашаның 16-
сы күні Сарқан қаласындағы 
Мұхаметжан Тынышбаев атындағы 
орталық алаңда алты алаш 
ардағының еңселі мүсіні бой 
көтерді. Аудан орталығына ажар 
берген салтанатты басқосуға 
Дәулет Мұхаметжанұлы зайыбы-
мен, Асқар Дәулетұлы Мұхаметжан 
немересі, Еңлік Мұхаметжанқызы, 
Елена Ескендірқызы Мұхаметжан 
немересі, басқа да туған-
туыстарының мәртебелі мейман 
ретінде қатысқаны күні бүгінгідей 
есімізде.  

Дәулет Мұхаметжанұлының 
ғылыми-өндірістік қызметі лайық-
ты бағаланған. Башқұртстан 
республикасының еңбек сіңірген 
қайраткері, «Еңбектегі ерлігі үшін», 
«Еңбек ардагері» медальдарының, 
«КСРО мұнай өнеркәсібінің 
үздігі», «КСРО-ның құрметті 
теміржолшысы», «М.Тынышбаев 
атындағы Көлік коммуникация-
сы Академиясының құрметті про-
фессоры» төсбелгілерінің иегері. 
Жүздеген ғылыми еңбектерімен 
қоса Алаш арысы жайында ұзақ 
жылғы ізденісінің нәтижесінде 
жарық көрген екі кітаптың авторы. 
Алаш көсемінің ұрпағы парасатты 
ғалым Дәулет Тынышбаевтың есімі 
жүрегімізде мәңгі сақталады. 

Жомарт ИГІМАН,
Қазақстанның Құрметті 

журналисі.

Т

Əрбір адам болашағының 

бақытты, келешегінің кемел бо-
луы үшін сапалы білім мен 
тәлім-тәрбие беріп, тәуелсіз 
еліміздің болашағы – өскелең 
ұрпақты бәсекеге қабілетті етіп 
тәрбиелеуде ұстаздың орны ерек-
ше. Өйткені, адам бойындағы ең 
асыл қасиеттерді жас ұрпақтың 
санасына дарытатын ұстаздар 
қауымы. 

«Ұстаздық еткен жалықпас, үйрету-
ден балаға» - деп, данышпан Абай 
айтқандай, ерінбей, жалықпай ет-
кен еңбегінің арқасында «Балдырған» 
бөбекжай-бақшасының тәрбиешісі 
Тлеужанова Сабира Шопанқызы бүгінгі 
таңда зейнеткерлік жасқа толып отыр. 
Балабақшамыздың ашылған жылдары-
нан бастап еңбек етіп, көптеген шәкірт 
тәрбиелеп жеткізген Сабира Шопанқызы 
кішкентай бүлдіршіндердің жүрегіне жол 
тауып қана қоймай, ата-аналардың да 
алғысына бөленіп, өзінің ұлағаттылығын 
көрсете білген ұстаз. Бір сөзбен айтқанда, 
көргені мен көңілге түйгені көп ұстаз, 
өткен өмірі кейінгі ұрпаққа үлгі-өнеге.

      Сабира Шопанқызының зейнеткерлікке 
шығуына орай, «Балдырған» бөбекжай-
бақшасында зейнетке шығарып салу кеші 
ұйымдастырылды. Әріптестер әзілі мен 
игі жақсылар жарасымды әрі жүрекжарды 

ақ пейілі мен толассыз жылы лебіздерін 
білдірді.

Зейнет жасың құтты болсын, Апайым,
Мына өмірдің көрдің қиын талайын.
Ауыр күндер артта қалып бақ келсін,
Қара шаштың ақ шалмасын самайын.
Құрметті, Сабира Шопанқызы! 

Еңбегіңіз еленіп, құрметті демалысқа 
шыққан қуанышты күніңіз құтты болсын! 
Еткен еңбегіңіз бен төккен теріңіз аз 
емес. Ендігі сол еңбектің зейнетін көріп, 
ауырмай-сырқамай немере, шөберенің 
ортасында аяулы әже деген атты иеленіп 

жүре беріңіз! Құрметті демалысыңыз 100 
жасқа дейін ұлассын! Еткен еңбектің 
еленгені кімге де болса қуаныш, көңілге 
үлкен медет. Қуанышыңыз құтты бол-
сын! Ағайын-туыстың құрметіне, 
қосағыңыздың үлдесі мен бүлдесіне, не-
мере мен шөберелердің шу-күлкісіне, 
ұл-қызыңыздың жеңісті шақтарын көрген 
шаттықтың бақытты сәттеріне бөленген 
әдемі ғұмыр кешіңіз!

«Балдырған» бөбекжай-
бақшасының ұжымы.

Бастауыш сы-
нып мұғалімінің 
кәсі-би біліктілігі 
– қазіргі білім 
беру жүйесіндегі 
маңызды талап-
тардың бірі. Бұл 
мұғалімнің өз 
пәнін меңгеруі, 
о қ у ш ы л а р д ы ң 
жас ерекшелік-
терін еске-
ре отырып, тиімді әдіс-тәсілдерді 
қолдана білуі, сонымен қатар білім 
сапасын арттыру бағытындағы үнемі 
ізденіс, жаңашылдық пен кәсіби даму 
қабілетімен айқындалады. Заман тала-
бына сай, мұғалімдер тек білім беруші 
ғана емес, сонымен қатар оқушыларды 
тұлға ретінде дамытуға бағытталған, 
креативті, инновациялық технология-
ларды меңгерген мамандар болуы ке-
рек.

Қазіргі уақытта білім беру сала-
сында ақпараттық-коммуникациялық 
технологияларды қолдану, дифферен-
циация, дараландыру, критериалды 
бағалау сияқты жаңа әдіс-тәсілдер 
кеңінен енгізілуде. Мұғалімдерге осы 
жаңа әдістер мен технологиялар-
ды игеру, сондай-ақ педагогикалық 
тәжірибесін үнемі жетілдіріп оты-
ру міндеті жүктеледі. Бұл талаптар 
оқушылардың білімі мен дағдыларын 
жақсартуға, олардың шығармашылық 
әлеуетін ашуға бағытталған.

Ж.СЕРІКҚЫЗЫ,
Алмалы орта мектебінің 

бастауыш сынып мұғалімі.

Зейнетке шыѓу 
бiр баќыт

Бастауыш сынып 
мұғалімінің кәсіби 
біліктілігі - заман 

талабы

Тәрбиенің негізі отбасын-
да қалыптасады. Дегенмен де 
жас жеткіншектерді тәрбиелеуде 
балабақшаның да рөлі өте зор. 
Ұлттық тәрбиеден салт –дәстүр 
ауыз әдебиетінен нәр алып өскен 
ұрпақ қай кезде де аталар ама-
натына адал боларына кәміл 
сенеміз. Ұлттық салт-дәстүрді, 
мәдениет пен өнерді насихаттау 
– тәрбиенің төресі. Көкпар, бәйге, 
қыз қуу, теңге алу, аударыспақ 
т.б ойындарымыз арқылы қазақи 
қайнардан тәлім алса ұлттық 
құндылықтарды бойына сіңіріп 
өседі. Балабақшадағы сәбилерге 
жоғары деңгейдегі ұлттық сана- 
сезімді, рухани мұраларға 
және ұлттық мәдениетке деген 
құндылықтарды, отансүйгіштік, 
ұлттық намыс сезімдерін 
қалыптастырады. Балабақшадағы 
ұлттық тәрбие берудің мақсаты: 
Ұлтжандыққа, отансүйгіштікке, та-
рихын, мәдениетін, салт-дәстүрін 

Балабақшада бала ең алғашқы білім 
мен тәрбиенің дәмін татып, қоғамдағы 
өзіндік орнын табуға үйренеді. 
Сондықтан осы кезеңде ұлттық 
құндылықтарды бала санасына сіңіру – 
әрбір тәрбиешінің қасиетті борышы.

Ұлттық құндылықтар – ата-
бабамыздың ғасырлар бойы жинақтаған 
рухани байлығы, қазақ халқының 
мәдениеті мен дәстүрінің іргетасы. 
Балабақшада бұл құндылықтарды на-
сихаттау – балаларға ата-тегін, ұлттық 
ерекшеліктерін түсіндіріп, ұлттық 
мақтаныш сезімін оятуға бағытталған.

Балабақшада ұлттық құндылықтарды 
насихаттау арқылы  тарих пен 
мәдениетке құрмет қалыптастырамыз, 
тілдің маңыздылығын ұғындырамыз,  
дәстүр мен өнерді насихаттаймыз.

Дана халқымызда «Ағаш түзу, 
әдемі болып өсу үшін оны көшет 
кезінде баптау керек, ал қисық ағаш 
болып өскенде оны түзете алмайсың» 
деп бекер айтылмаған. Адамгершілік 
тұрғыдан құнды қасиеттері бар, рухани 
бай тұлғаны қалыптастыру сәби кезінен 
бастау алатыны белгілі. Балабақша 
қабырғасынан бастап  Отан, ел, жер 
ұғымының киелілігін білу,  салт-дәстүр, 
ұлттық құндылықтарымызды  бойына 
сіңіріп өсіру – ең басты қағидат.

Қорыта келгенде ұлттық 
құндылықтарды насихаттау – тек білім 
беру ғана емес, болашаққа бағыт-бағдар 
беру. Өзінің кім екенін түсініп өскен бала 
ғана отбасын, Отанын құрметтейтін аза-
мат болып қалыптасады. Сондықтан 
біз, тәрбиешілер, балалардың бойына 
ұлттық рух пен сүйіспеншілікті сіңіру 
арқылы ел болашағына өз үлесімізді 
қосып жатырмыз деп санаймыз.

Ж. МЕРГЕМБАЕВА,
«Балдырған» бөбекжай-

бақшасының тәрбиешісі.

Жуырда Абай атындағы мектеп-
гимназиясында «Аналар мектебі» жо-
басы аясында «Өнерлі қыз-өнегелі 
ана» атты мектепішілік байқау  
өтті. Байқаудың мақсаты өскелең 
ұрпақты рухани-адамгершілік, ұлттық 
құндылықтарға бағыттау, тұлғаның 
үйлесімді дамуының факторы ретінде 

¤нерлi ќыз-
µнегелi ана

балаларды шығармашылыққа баулу, 
оқушылардың сахна мәдениетін да-
мыта отырып, қоғамда тұлға болып 
қалыптасуына ықпал ету. Сондай-ақ 
анаға деген сүйіспеншіліктерін арт-
тырып, ана еңбегін ардақтау және 
мейірімділікке тәрбиелеу. Байқауға 
5, 6 сыныптың қыздары аналарымен 

қатысты. Байқауды өткізудің шарттары 
мен тәртібі 6 кезеңнен тұрды. I  кезең 
- Таныстыру. (Ана мен қыз өздерін та-
ныстыру). II  кезең- Шебер қолдар. 
(Анасы ою ойып, қызы түйме қадады). 
III  кезең-Өнерлі өрге жүзер. (Анасы мен 
қызы өнерлерін көрсетті). IV  кезең – Ас 
адамның арқауы (Анасы мен қызы бірге 
салат жасап, соны қорғады). V  кезең 
– Салт-дәстүрге байланысты сұрақтар  
мен мақал-мәтелдің жалғасын табу. 
VI кезең- Сән үлгісі (қазақи нақышта, 
үнемді киім дайындалды). 

Сайыстың  әр кезеңіне әділқазы 
алқалары бағасын берді. Сайысқа 5 
«А» сыныбында оқитын қызым Маха-
тай Данагүл екеуміз қатысып, екінші 
орынды иеленіп, мақтау қағазымен 
марапатталсақ, ал аналарға мектеп-
гимназия директоры Нұржан 
Мұхтарұлының атынан Алғыс хаттар 
берілді. Болашақта  өскелең ұрпақты 
ұлттық құндылықтарымызға бағыттап, 
қыз балаларға ана еңбегін ардақтауға 
тәрбиелей білетін аналарымыз көп 
болсын.

                                                                                                      

А. КАМБЫЛОВА,
Абай атындағы мектеп-

гимназияның бастауыш сынып 
мұғалімі.

терең меңгеруге, ана тілін қадірлеуге 
үйрету. Балабақшадағы ұлттық 
тәрбиенің міндеті ата-бабамыз 
қолданған үрдісті бүгінгі жаймен са-
ралап, халықтық педагогиканың асыл 
мұралары негізінде саналы тәрбие 
беруді қилыстыру.

Балабақшадағы ұлттық тәрбиенің 
өзектілігі тәрбиеленуші сәбилерді ру-
хани ізгі қасиеттерге баулып, тәрбиенің 
көздері ана тілі мен әдебиетін, тари-
хы мен өнерін қастерлеуге халықтың 
салт–дәстүрлерін аялай білуге 
ұлттық құндылықтарымызды дәріптеу 
болып табылады. Сәбилердің жас 
ерекшелігін ескере отырып елін, 
жерін қорғауда атадан балаға мирас 
болып қалған тарихын, салт-дәстүрін, 

¦ЛТТЫЌ ТƏРБИЕ НЕГIЗI - 
БАЛАБАЌШАДА

ана тілін қастерлеу, үлкенге –
құрмет кішіге ізет көрсетуін мұра 
етіп,тәуелсіз еліміздің парасатты 
адамгершілігі биік білімді азаматта-
рын тәрбиелеуде адами қасиеттерді 
қамтып білімді ұлттық қасиетті 
түсінетін тұлға тәрбиелеу. 

Ұлттық тәрбие деп жеке 
тұлғаның ұлттық сана сезімі мен 
мінез-құлқының ана тілін, ата тари-
хын, төл мәдениетін және ұлттық 
салт-дәстүрлерді меңгеруі негізінде 
қалыптасуын айтамыз. 

Г. ЖИДЕБАЕВА,
«Балдырған» бөбекжай-

бақшасының тәрбиешісі.

¦лттық 
қ±ндылықтарды 
насихаттайық

●101 ескертеді

Еліміз егемендігін алып, дамудың даңғыл жолына бет алғанына 30 жылдан 
асты. Бұл бағыттағы жеткен жетістіктерімізде аз емес. Алайда, шешімі күрделі 
мәселелер де жетерлік. Солардың бірі және ең өзектісі – жемқорлық. Қазақстанда 
осы мәселеге байланысты арнайы қабылданған заңдар мен атқарылып жатқан 
жұмыстар да жетерлік.

Бүгінгі біздің қоғамда сыбайлас жемқорлыққа орын жоқ. Қоғамның барлық 
күш-жігерін біріктіріп, осы дерттің одан әрі ушықпауы үшін оған тосқауыл қоюдың 
барлық айла – амалдарын қолдану арқылы ғана бұл індетке қарсы тұруға болады. 
Сондықтан сыбайлас жемқорлықпен күресуді барлық қазақстандық азаматтық бо-
рышым деп білуі қажет. Ал, мемлекеттік органдар үшін бұл – міндет!

Е.ТУРСУНОВ, 
Сарқан ауданы төтенше жағдайлар бөлімінің бастығы, 

азаматтық қорғау подполковнигі.

Т±рмыстағы µрт қауiпсiздiгi
Тұрмыстық өрттердің ең көп саны жеке сектор объектілерінде тіркелген, онда 

қауіпсіздік ережелерін сақтау жауапкершілігі меншік иесінің өзіне жүктелген. Со-
нымен қатар, 57% - дан астам жағдайда өрт отты абайсыз пайдалану салдары-
нан (темекі шегу, алау және т.б.) орын алады. Көптеген өрттер балалардың отпен 
ойнауынан туындайды.

Жетісу облысының ТЖД азаматтарды өрт қауіпсіздігі ережелерін барын-
ша жауапкершілікпен сақтауға, сақ болуға және өртті сөндіруден гөрі алдын 
алу әлдеқайда оңай екенін есте сақтауға шақырады. Балаларды қараусыз 
қалдырмаңыз, төсекте темекі тартпаңыз, тұрмыстық және басқа да техниканы 
пайдалану жөніндегі нұсқауларды сақтаңыз, электр сымдарының оқшауламасы 
бұзылған аспаптарды пайдаланбаңыз.

Пәтерде өрт орын алған жағдайда жүргізілетін профилактикалық ал-
дын алу іс-шаралары: Үйде бензин, керосин, тез тұтанатын сұйықтықтарды 
сақтамаңыз; Ең болмағанда бір өрт сөндіргішті сатып алыңыз; Қосылған 
электр және газ плиталарын, шәйнектерді, үтіктерді, қабылдағыштарды, теле-
дидарларды, жылытқыштарды қараусыз қалдырмаңыз; Электр сымдарының, 
розеткалардың жарамдылығын қадағалаңыз; Бір розеткаға бірнеше тұрмыстық 
электр аспаптарын (әсіресе үлкен қуатты) қоспаңыз; Ашық отта бояуларды, лак-
тарды және т. б. жылытпаңыз.

Алайда бірінші кезекте бір негізгі ережені есте сақтауға кеңес береміз: ашық 
жану туралы айтпағанда, жеңіл түтін иісін сезген бойда, дереу «101» немесе 
«112» телефондары арқылы өртке қарсы қызметті шақырыңыз.

М.САРКУЛОВ,
Сарқан ауданы ТЖБ инженері, азаматтық қорғау лейтенанты.

Көліктің кез-келген түріндегі өрт күтпеген жерден пайда болып, қайғылы 
салдарға әкелуі мүмкін. Көлік құралын міндетті техникалық байқау процесінде 
автомобильдің жай-күйі бақыланады, бірақ электр жабдығы мен отын жүйесін 
тексеру жүзеге асырылмайды. Дегенмен, автокөліктегі өрттің негізгі себептері: 
қозғалтқыштың электр өткізгіштерінің/электр агрегаттарының қысқа тұйықталуы, 
отты абайсыз қолдану (қозғалтқышты дәнекерлеу шамымен жылыту, темекі шегу, 
қозғалтқыш бөлігін киізбен жылыту), отын құбырының үзілуі немесе ақауы болып 
табылады. Көбінесе бұл автокөлікті пайдалану кезінде өрт қауіпсіздігінің негізгі 
талаптарын сақтамаудан болады.

Автокөлік иелері есте сақтауы тиіс:  әрбір көлік құралы көлемі 2 лит-
рден кем емес жарамды өрт сөндіргішпен жабдықталуы тиіс. Бұл жағдайда өрт 
сөндіргіштің құрылғысын білу керек және оны қолдана білу керек; автокөлік то-
раптары мен механизмдерін жарамды күйде ұстау; аккумуляторларды тікелей 
көлік құралдарында зарядтауға жол бермеу; егер сіздің автокөлігіңіз қозғалыс 
кезінде жанса, өрт кезінде автомобильде келесі тәртіп ережелерін сақтаңыз:  
көлікті тоқтатыңыз;  қозғалтқышты өшіріңіз;  капоттың құлпын босатыңыз, бірақ 
қолыңызда алғашқы өрт сөндіру құралдары болғанға дейін капотты ашпаңыз; 
барлық жолаушыларды шығарыңыз;  өртке қарсы қызметке «101» телефон нөмірі 
бойынша немесе «112» құтқару қызметіне қоңырау шалыңыз;

Е.ЖАПАРҒАЛИ, 
Сарқан ауданы ТЖБ аға анықтаушысы, 

азаматтық қорғау аға лейтенанты.

Автокµлiктегi µрт қауiпсiздiгi

Жемқорлықпен к‰ресу - 
барлық қазақстандық азаматтың борышы

Мемлекет Басшысы Қасым Жомарт Тоқаевтың халқына Жолдау-
ында "Таза Қазақстан" экологиялық акциясы туралы айтылып 

экологиялық мәдениетті дамытудың 2024 – 2029 жылдарға арналған 
"Таза Қазақстан" тұжырымдамасы бекітілді. Аталған Жолдауда пре-
зидент Қасым-Жомарт Тоқаев: – Шын мәнінде елімізді көгалдандыру, 
абаттандыру үлкен мемлекеттік маңызы бар іс. Бұл бүгін шығып, ертең 
ұмытып кететін бірреттік науқан емес. Аталған жұмыс тұрақты түрде 
жүргізіледі. Туған жерімізді таза ұстауымыз керек. Бұл жалпыұлттық 
мәселе, - деп атап өткен болатын.

Баршаға мәлім, елімізде көктемнен бері "Таза Қазақстан" жалпы ұлттық экологиялық 
акциясы жүріп жатыр. Бұл – тұтас халықты ұйыстырған берекелі бастама.  Акцияның 
басты мақсаты – қоршаған орта мен тұрғындар үшін қолайлы жағдайларды қамтамасыз 
ету, азаматтық жауапкершілікті арттыру, экологиялық сана мен экологиялық мәдениетті 
қалыптастыру және нығайту мақсатында құрылған қоғамдық игілікке ұқыптылықпен 
қарау қағидаттарын қалыптастыру. Бұл дегеніміз - экологиялық мәдениетті 
қалыптастыру, "Адал адам – адал еңбек – адал табыс" патриотизм құндылықтарын 
дәріптеу, сондай-ақ қоршаған ортаға ұқыпты қарау. 

«Жоңғар-Алатауы» мемле-
кеттік ұлттық табиғи паркінде 
«Таза Қазақстан» жалпы ұлттық 
экологиялық акциясы бастау 
алып, Сарқан ауданының мек-
тептерінде бүгінгі таңда 13 
мектеп және 2 колледж   бой-
ынша 3015 контейнерлерге 
қайың, бозарша, кәдімгі шыр-
ша, жөке ағаштарының тұқым-
дары себілді. Акцияға барлық 
қатысушылардың саны – 679 
адам.  Осы мақсатта мектеп 
оқушылары мен колледж 
студенттері аталған акция ая-
сында себілген тұқымға күтіп-
баптау жұмыстарын жүргізіп, 
жалғасын табуда.

Жер шарындағы тұрғындар санының өсуі, өндіріс, ауыл шаруашылық саласының 
дамуы, судың, ылғалданудың жетіспеушілігі, ормандардың оталуы, мал азығын дайын-
дайтын жерлерді құнарландырып, баптау жұмыстарының жүргізілмеуі сияқты көптеген 
жағдайлар қоршаған ортаға өз әсерін тигізіп жатыр. Айналамыздың көркі болған жасыл 
желек тал-дарақтарды басты байлығымыз деп танып, қорғап осылай жанашырлық та-
нытып тұрсақ ең сауапты істі жасаған болар едік.  Өйткені, өзімізді қоршаған тіршілік 
ортасын келешек ұрпаққа бүлдірмей, ластамай, көркейтіп, көріктендіріп жеткізу біздің 
басты парызымыз. Ең бастысы айналаға көрік беріп, тыныс алып жүрген ауамызды 
тазартып тұратын тіршілік көзінің жасыл желек болып жайқалғаны. Бағзы заманнан 
жасыл желектің көл-көсір пайдасын білген дана халқымыз «Атадан мал қалғанша, тал 
қалсын» деп ұрпағына ағаш отырғызудың маңыздылығын айтып кеткен. Табиғатты ая-
лап, қоршаған ортаға жанашырлық көзқарас таныту адамзаттың басты борыштарының 
бірі екендігін ұғындырған. Біз осыны басты назарда ұстауымыз керек.

Жақсылық ЖОМАРТҰЛЫ.

► Таза Қазақстан

Жанашырлыќ кµзќарас 
ќалыптасуда

Мемлекеттік рәміздер — бұл тек 
көркем бейнелер ғана емес, соны-
мен бірге мемлекеттік тәуелсіздікті 
іске асыру идеяларының жаршысы. 
Қазақстандық мемлекеттік рәміздер 
бір-бірімен өзара тығыз байланы-
сты. Бір-бірін ішінара толықтыратын 
рәміздер республиканың тұрақтылық 
негіздері ретінде ҚР азаматтарын 
және халықаралық қоғамдастықтарды 
қабылдауда тұтастықты көрсетеді. Әр 
түрлі елдердің тұрғындары өздерінің 
мемлекеттік рәміздерімен  мақтанады. 
Бірақ өзінің туған елінің елтаңбасы, 
туы мен әнұранының қандай екенін 
ғана біліп қоймай, олардың маңызын 
түсіну керек. Ал ол үшін олардың тари-
хы туралы, мемлекеттік рәміздер қалай 
пайда болғаны жайлы және ғасырлар 
бойы қандай жолдан өткенін білу аса 
маңызды.

Әсіресе ресми салтанаттарда 
Қазақстанның әнұранын орындаған кез-
де қатысушылар орындарынан тұрып, 
оң қолын жүрек тұсына қояды. Қазақстан 
Республикасының жаңа Мемлекеттік 
әнұран мәтінінің мазмұны және көңілді 
сазы адам жүрегінде патриоттық 
сезімдерді оятады.

Қазақстан рәміздері — егемендік 
және тәуелсіздіктің, халық бірлігі мен 
биліктің даусыз айғағы болып табыла-
ды. Олар қазақстандық демократияның 
мемлекеттік идеясын, жалпы адамзаттық 
құндылықтар мен гуманистік идеалдарға 
ұмтылуын айқындайды. Біреуді 

мемлекеттік рәміздерді мақтаныш етуге 
мәжбүрлеу қиын, бірақ әрбір азамат өзін 
елдің патриоты деп санаса, оларды білу 
және құрметтеу қажет.

Сондай-ақ Қазақстанда мемлекеттік 
рәміздер ерекше статусқа ие және 
заңмен қорғалады. Оларды дұрыс 
пайдаланбаған жағдайда ірі көлемде 
айыппұл төлеуге тура келеді.

Мемлекеттік рәміздер әрқашан 
заңның қорғауында. 2007 жылы 
Қазақстанда мемлекеттік рәміздерді 
ту, елтаңба мен әнұранды орын-
сыз пайдалануға тыйым салатын 
заңнамалық норма қолданыла бастады. 

Аталған заңда  рәміздерді қолдану шарт-
тары және анықталған бұзушылықтар 
үшін тиісті жазалар нақты көрсетілген. 

Былтыр қаңтар айынан бастап 
мемлекеттік рәміздерді қорлағандарға 
қолданылатын жаза күшейтілді. 
Қылмыстық кодекстің 372-бабына 
өзгеріс енгізіліп, нәтижесінде айыппұл 
көлемі, жазалыларды қоғамдық жұмыс-
тарға тарту сағаты артты. Туған жер-
ге, өскен елге деген мақтаныш пен 
сүйіспеншілік мемлекеттік рәміздерді 
құрметтеуден басталады. Ендеше 
мемлекеттілігіміздің басты нышанда-
ры – мемлекеттік рәміздерді әрқашан 
құрмет тұтып, мақтан етейік.

Х.ДУВИЕН,
Абай атындағы мектеп-

гимназияның мектепалды даярлық 
сынып жетекшісі.

МЕМЛЕКЕТТІК РƏМІЗДЕР – 
МАҚТАНЫШЫМ, МЕРЕЙІМ

ÁLEÝMET

►Зайберт Анастасия Алексан-
дровнаның атына Ленин атындағы  
мектеп-гимназиядан берілген орта 
мектепті бітіргендігі туралы аттестат 
жоғалуына байланысты  жарамсыз 
деп танылсын 

►Остроумова Галина Алексан-
дровнаның  атына тіркелген Сарқан 
ауданы, Сарқан қаласы, Тәуелсіздік 
көшесі №189 үйдің  (кадастрлық № 
03-267-002-312-124-267-002-312) 
тұрақты жер пайдалану құқығын 
беретін мемлекеттік тіркеу актісі 
жоғалуына байланысты жарамсыз 
деп танылсын.

►Жекеше нотариус Алиева Асем 
Избасаровна тарапынан Тыртыш-
ный Михаил Ивановичтің атына 
мұрагерлік іс ашылғаны  туралы ха-
барландыру  жарамсыз деп таныл-
сын.

►Жекеше нотариус Турусбекова 
Абзалхан Имангельдиновна тарапы-
нан Берчимбетов Бейбит Зейнель-
бековичтің атына мұрагерлік іс 
ашылғаны  туралы

►Макенов Мурат Есимжа-
новичтің  атына ҚР ІІМ-нен 07.08.2019 
жылы 055892587 нөмірімен берілген 
жеке куәлік жоғалуына байланысты  
жарамсыз деп танылсын.

ХАБАРЛАНДЫРУ

Қазақстан Республикасының 
«Өсімдіктерді қорғау тура-
лы» Заңының 14-1 бабына 
1-ші тармағына сәйкес (Тый-
ым салынған, жарамсыз болып 
қалған пестицидтер (улы хи-
микаттар) мен пестицидтердің 
(улы химикаттардың) ыдыстары 
зиянсыз-дандырылуға жатады). 
Сол себептен барлық шаруашылық 
құрылымдары қолданыстан қалған 
бос ыдыстарды залалсызданды-
рулары міндетті. 

Осы баптың 2-ші тармағына сәйкес 
(Пестицидтерді (улы химкаттарды) зи-
янсыздандыру үшін арнаулы сақтау 
орындардың (көмінділедің) болмауы-
на байланысты  бұл жұмысты «Ақши 
агросервис» ЖШС айналысады.  
Жоғарыдағы айтылғандай барлық ша-
руа құрылымдары  осы серіктестікпен 
келісім-шартқа отыру қажет. 

Мекен жайы: Алматы облысы Іле 

ауданы Куртинск ауылдық округі Ақши 
ауылы,телефон; (872757)24104, ұялы: 
87051382989, Идрисова Мақпал. 

Орындалған жұмыстарды  фито-
санитарлық есептілік №5 нысанына 
сәйкес bokushbaev.r@minagri.gov.
kz  электрондық  поштаға немесе  
WhatsApp  арқылы  жіберулеріңізге бо-
лады.

Аталған талаптар орындалмаған 
жағдайда,  шаруашылық басшылары 
Қазақстан Республикасының  Әкімшілік  
Құқық бұзушылық  Кодексінің 403 ба-
бына сәйкес жауапқа тартылады.

Барлық сұрақтар бойынша  2-10-
68  телефонға немесе 8 707 587 50 29  
нөмірге  хабарласуға  болады.

 Р.БОКУШБАЕВ,                                        
Сарқан аудандық аумақтық 

инспекциясының өсімдіктерді 
қорғау және карантині жөніндегі 

инспекторы.                                                                            

Жарамсыз 
ыдыстарды жою

«Шекаралық кеңістік шегіндегі 
Қазақстан Республикасының Мемле-
кеттік шекарасын қорғауға азаматтар-
ды тарту қағидаларын бекіту туралы» 
Қазақстан Республикасы Үкіметінің 
2013 жылғы 27 тамызындағы №866 
қаулысына өзгерістер енгізу туралы 
Қазақстан Республикасының Үкіметі 
ҚАУЛЫ ЕТЕДІ:

Ерікті жасақ – Қазақстан Республи-
касы Ұлттық қауіпсіздік комитеті Ше-
кара қызметі аумақтық бөлімшесінің 
құрылымдық бөлімшесі өкілдерінің 
басшылығымен ерікті және жария 
негізде Мемлекеттік шекараны қорғауға 
қатысатын Қазақстан Республикасы 
азаматтарының тобы.

Ерікті жасақшы – Мемлекеттік ше-
караны қорғауға қатысу бойынша өз 
еркімен өзіне алған міндеттерді Ше-
кара қызметі құрылымдық бөлімшесі 
өкілдерінің басшылығымен орындай-
тын ерікті жасақ мүшесі.

Тәулік бойы мемлекеттік шекара-
ны қорғап жүретін шекарашыларға 

көмек көрсету – үлкен 
абыройлы істердің 
бірі. Өйткені туған 
еліне қызмет ету және 
қорғау – әр азаматтың 
Отан алдындағы бо-
рышы әрі міндеті бо-
лып табылады. Ел 
шекарасының берік 
болуы үшін шека-
рашы жауынгерлер-
мен бірге жүріп тұру 
емес, ол күнделікті 
өмір сүру кезінде, өзің 
тұратын ауыл-аймақта 
мемлекеттік шека-
раны бұзу белгілерін немесе күдікті 
адамдар мен техникаларды байқаған 
жағдайларды шекара бөлімі мен 

бөлімшелеріне жергілікті әкімдік пен 
құзырлы органдарға хабарлау - болай-
ын деп жатқан бұзушылықты алдын 

ЕРIКТI ЖАСАЌ - ШЕКАРАШЫНЫЊ 
СЕНIМДI СЕРIГI

алуға үлкен септігін тигізетіні анық. Осы 
ретте жергілікті тұрғындардан құралған 
«Ерікті жасақ» мүшелерінің көмегі ора-
сан зор. 

Егер бұл ерікті жасақ мүшелерінен 
уақытылы, нақты әрі сенімді ақпарат 
жеткізілсе және ол белгілі бір нәтиже 
берсе, олар берген ақпаратқа байланы-
сты жоғарғы басшылықтан марапатқа ие 
болады. Жалпы осы ерікті жасақтардың 
көмегімен көптеген шекара бұзушы-
ларының жолы кесілді. Осылайша, 
«Ерікті жасақ» шекарашылардың 
сенімді серігіне айналды. Елді қорғау 
ісіне шекарашыларымызбен бірге, 
қарапайым азаматтардың атсалысуы – 
патриотизмнің нағыз үлгісі. Сондықтан 
ортақ іске бірге жұмылған елдің 
тыныштығына ешқандай қауіп төнбесі 
анық.

А.СЕРИКОВ,
«Екіаша» шекара бөлімшесі 
бастығының орынбасары,

аға лейтенант.

Мұражай  тарихи құндылықтардың 
көзіне айналған баға жетпес рухани 
байлықтың ордасы, қоғам мүшелеріне, 
жас ұрпаққа тәлім-тәрбие беретін 
ғылыми-мәдени және рухани мекеме 
болғандықтан, бүгінгі тәуелсіз еліміздің 
жас ұрпақтарының ұлттық сана 
сезімінің өршіл болып қалыптасуына 
және оларды отаншылдық рухта 
тәрбиелеуге бағытталған іс шаралар 
жүргізеді. Таным дүниесіне зейін қойып 
қарасақ музей өткен мен болашақты 
жалғастырушы түйін болып табылады. 
Өйткені, музей экспонаттары тарих 
негізі. Ол сонау ата-бабаларымыздың 
жүріп өткен жолдарын айғақтайды.  

Кешегі мен бүгінгінің айшықты 
тұстарын жаңғыртып, олардан белгі 
болып қалған жәдігердің иесі іспеттес  
Мұқан Төлебаевтың мемориалды 
музейінің қызметкерлері  24 қаңтар күні 
«Кеңес дәуіріндегі отбасыда қолданған 

тұрмыстық заттар» атты тақырыпта 
көрме ұйымдастырды. Көрмеге  № 54 
орта мектебінің 8,9 сынып оқушылары 
және Лепсі ауылының мәдениет үйінің 
қызметкерлері, кітапхана қызметкерлері, 
Лепсі ауылының тұрғындары келіп та-
машалады. Көрмеге музей қорына 
жинақталған  Кеңес одағында қолданған 
тұрмыстық бұйымдар, соның ішінде  пеш-
те қызатын шойыннан жасалған үтік, 
ішіне көмір салынып қызатын шоқ үтік 
және кейінгі шыққан тоқ үтіктер, Қойлық 
ауылының тұрғыны музейге сый акциясы 
аясында Кеңес одағында қолданған  нан 
пеш, радиола, Еркеғали Рахмадиевтың 
отбасында  кеңес одағында қолданылған  
сағат, жарықшам, Мұқан Төлебаевтың от-
басында қолданған баспа машинкасы, 

сым телефондар көрермен назарына 
ұсынылып, тарихы айтылып, насихат-
талды.

Музей –  бұрынғы мен қазіргі 
материалдық және рухани мәдениетті 
сақтап, насихаттайтын киелі орын. 
«Өткеніңді білмейінше, болашағыңды 
болжай алмайсың» бүкіл отандық 
тарихтың  мұраларын сақтайтын орын. 
Тарихи сананы қалыптастыратын орта 
екендігін ескерте  отырып, музейдегі 
барлық мұраларымызды кеңінен на-
сихаттауды  болашақ ұрпаққа үлгі ету 
біздің борышымыз.

А.ЖҰМАБЕК,
М.Төлебаевтың мемориалды 

музейінің экскурсия жетекшісі.

Ұлттық парк аумағында аң 
аулауға, қылқан жапырақты 
ағаштарды кесуге, табиғатты 
ластауға тыйым салынған. Көктем 
мен күз аралығында тауға дема-
лушылар мен малшылар көптеп 
келуіне байланысты түсіндіру 
жұмыстары жүргізіледі. 

Ұлттық паркке келушілерге 
міндеттеме ескертпелер беріліп, өрт 
қауіпсіздік ережелерін қатаң сақтау 
тәртібі жіті түсіндіріледі. Заңсыз 
аңшылық, ағаш кесу, көшеттерді қазып 
алу ҚР қылмыстық кодексінің №337 
№340 бабына сәйкес жазаланады.

«Жоңғар-Алатауы МҰТП» РММ 
Сарқан филиалының мемлекеттік ин-
спекторлар құрамы жабайы жануарлар-
ды, өсімдіктерді қорғауға бағытталған 
келесі жұмыстар: 

- филиал аумағында қасақы-
лықтың алдын-алу мақсатында шекара 
қызметкерлерімен, инспекторлар бірігіп 
рейдтік шолу жұмыстары; 

-байланыс құралдары арқылы 
кезекшілікке тұру; 

- экологиялық ағарту шаралары;
-фототұзақтар құру мен оқу жаттығу 

іс-шараларын бірлесе атқарады. 
Жануарлар да, өсімдіктер де адам 

өмірінде маңызы зор, сондықтан он-
сыз да сиреп жойылу қаупі төнген аң-
құстар мен өсімдіктерді сақтап, қорғау 
әрбіріміздің міндетіміз.

Н.АХАНОВ,
«Жоңғар-Алатауы МҰТП» РММ 
Сарқан филиалы Аманбөктер 

орманшылығының мемлекеттік 
инспекторы.

● Мəдениет Кењес дəуiрiндегi отбасында 
ќолданѓан т±рмыстыќ заттар

Ќасаќылыќќа 
жол жоќ


